
ԵՐԵՎԱՆ ՔԱՂԱՔԻ ՎԱՐՉԱԿԱՆ ՇՐՋԱՆՆԵՐԻ ՂԵԿԱՎԱՐՆԵՐԻՆ ԼԻԱԶՈՐՈՒԹՅՈՒՆՆԵՐ 
ՊԱՏՎԻՐԱԿԵԼՈՒ ԵՎ ԵՐԵՎԱՆ ՔԱՂԱՔԻ ԱՎԱԳԱՆՈՒ 2010 ԹՎԱԿԱՆԻ ՄԱՐՏԻ 18-Ի N 71-Ն 

ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 
 

Ղեկավարվելով «Երևան քաղաքում տեղական ինքնակառավարման մասին» օրենքի             
52-րդ հոդվածի 4-րդ մասով և «Նորմատիվ իրավական ակտերի մասին» օրենքի 33-րդ և 34-րդ 
հոդվածներով. 
            Երևան քաղաքի ավագանին որոշում է. 

1. Երևան քաղաքում անշարժ գույքի հարկի, հողի հարկի, շինությունների գույքահարկի, 
փոխադրամիջոցների գույքահարկի, հողամասերի (այդ թվում` այգիներում և պուրակներում) 
բոլոր տեսակների վարձակալության և կառուցապատման իրավունքի վարձավճարների (այդ 
թվում` տույժերի և տուգանքների)` օրենքներով, այլ իրավական ակտերով և համապատասխան 
պայմանագրերով սահմանված կարգով հաշվառման, գանձման կազմակերպման և 
իրականացման լիազորությունները պատվիրակել Երևանի վարչական շրջանների 
ղեկավարներին: 

2. «Տեղական տուրքերի և վճարների մասին» օրենքի 9-րդ հոդվածի 1-ին մասի 4-րդ, 4.1-րդ, 
4.2-րդ, 6-րդ, 8-րդ, 10-րդ, 13-րդ, 16-րդ, 19-րդ կետերով սահմանված տեղական տուրքերը 
գանձելու և թույլտվություններ տալու լիազորությունները պատվիրակել Երևանի վարչական 
շրջանների ղեկավարներին: 

3.  Ուժը կորցրած ճանաչել Երևան քաղաքի ավագանու 2010 թվականի մարտի 18-ի «Երևան 
քաղաքի վարչական շրջանների ղեկավարներին լիազորություններ պատվիրակելու և Երևան 
քաղաքի ավագանու 2009 թվականի հուլիսի 6-ի NN 9-Ա և 10-Ա որոշումներն ուժը կորցրած 
ճանաչելու մասին» N 71-Ն որոշումը: 

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից 
և տարածվում է 2021 թվականի հունվարի 1-ից հետո ծագած հարաբերությունների վրա: 

     

 

 

ԵՐԵՎԱՆԻ ՔԱՂԱՔԱՊԵՏ                                                                  Հ. ՄԱՐՈՒԹՅԱՆ 

ՏԵՂԵԿԱՆՔ-ՀԻՄՆԱՎՈՐՈՒՄ 
 

«ԵՐԵՎԱՆ ՔԱՂԱՔԻ ՎԱՐՉԱԿԱՆ ՇՐՋԱՆՆԵՐԻ ՂԵԿԱՎԱՐՆԵՐԻՆ ԼԻԱԶՈՐՈՒԹՅՈՒՆՆԵՐ 
ՊԱՏՎԻՐԱԿԵԼՈՒ ԵՎ ԵՐԵՎԱՆ ՔԱՂԱՔԻ ԱՎԱԳԱՆՈՒ 2010 ԹՎԱԿԱՆԻ ՄԱՐՏԻ 18-Ի N 71-Ն 
ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ 

ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
 

1. Ընթացիկ իրավիճակը և իրավական ակտի ընդունման անհրաժեշտությունը 
 

 Ներկայումս գործում է Երևան քաղաքի ավագանու 2010 թվականի մարտի 18-ի N 71-Ն 
որոշումը, որով Երևան քաղաքի վարչական շրջանների ղեկավարներին պատվիրակվել է 
տեղական հարկերի, տուրքերի, ինչպես նաև հողամասերի վարձակալության և 
կառուցապատման իրավունքի վարձավճարների (այդ թվում` տույժերի և տուգանքների)` 
օրենքներով, այլ իրավական ակտերով և համապատասխան պայմանագրերով սահմանված 
կարգով գանձման կազմակերպման և իրականացման լիազորությունները:  

Հաշվի առնելով այն հանգամանքը, որ Հարկային օրենսգրքով արդեն գործում է անշարժ 
գույքի հարկը, ինչպես նաև «Տեղական տուրքերի և վճարների մասին» օրենքի 9-րդ հոդվածի 1-
ին մասը լրացվել է նոր տեղական տուրքերի տեսակներով, որոնք, որպես լիազորություն 
պատվիրակված չեն վարչական շրջանների ղեկավարներին, անհրաժեշտություն է առաջացել 
ընդունելու սույն որոշումը: 

 
2. Ակնկալվող արդյունքը 
Սույն որոշման ընդունմամբ կապահովվի տեղական հարկերի և վճարների հաշվառման և 

հավաքագրման արդյունավետության բարձրացմանը, ինչպես նաև վարչական շրջանների 
ղեկավարների աշխատակազմերի համապատասխան ստորաբաժանումների կողմից 
թույլտվությունների համար սահմանված տեղական տուրքերի առավել օպերատիվ գանձմանը:  

 
Հաշվի առնելով ՀՀ արդարադատության նախարարության իրավական ակտերի 

փորձաքննության գործակալության եզրակացությունը, ավագանու որոշման նախագծում 
կատարվել են համապատասխան փոփոխություններ: 

ՏԵՂԵԿԱՆՔ  Հ. 1 

 
«ԵՐԵՎԱՆ ՔԱՂԱՔԻ ՎԱՐՉԱԿԱՆ ՇՐՋԱՆՆԵՐԻ ՂԵԿԱՎԱՐՆԵՐԻՆ ԼԻԱԶՈՐՈՒԹՅՈՒՆՆԵՐ 

ՊԱՏՎԻՐԱԿԵԼՈՒ ԵՎ ԵՐԵՎԱՆ ՔԱՂԱՔԻ ԱՎԱԳԱՆՈՒ 2010 ԹՎԱԿԱՆԻ ՄԱՐՏԻ 18-Ի N71-Ն ՈՐՈՇՄԱՆ 
ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ 

ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ 
ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ  

 
 

Երևան քաղաքի ավագանու «Երևան քաղաքի վարչական շրջանների ղեկավարներին 
լիազորություններ պատվիրակելու և Երևան քաղաքի ավագանու 2010 թվականի մարտի 18-ի N71-Ն 
որոշման մեջ փոփոխություններ կատարելու մասին» որոշման ընդունման առնչությամբ այլ իրավական 
ակտերի ընդունման անհրաժեշտություն չի առաջանում:  
 
 
 

ՏԵՂԵԿԱՆՔ  Հ. 2 
 

«ԵՐԵՎԱՆ ՔԱՂԱՔԻ ՎԱՐՉԱԿԱՆ ՇՐՋԱՆՆԵՐԻ ՂԵԿԱՎԱՐՆԵՐԻՆ ԼԻԱԶՈՐՈՒԹՅՈՒՆՆԵՐ 
ՊԱՏՎԻՐԱԿԵԼՈՒ ԵՎ ԵՐԵՎԱՆ ՔԱՂԱՔԻ ԱՎԱԳԱՆՈՒ 2010 ԹՎԱԿԱՆԻ ՄԱՐՏԻ 18-Ի N71-Ն ՈՐՈՇՄԱՆ 
ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ ՈՐՈՇՄԱՆ 
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ 

ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 
  

 
 «Երևան քաղաքի վարչական շրջանների ղեկավարներին լիազորություններ պատվիրակելու և 

Երևան քաղաքի ավագանու 2010 թվականի մարտի 18-ի N71-Ն որոշման մեջ փոփոխություններ 
կատարելու մասին» Երևան քաղաքի ավագանու որոշման ընդունման կապակցությամբ Երևան քաղաքի 
2021 թվականի բյուջեում փոփոխություններ կատարելու անհրաժեշտություն չի առաջանում: 
 
 
 
 
 

ԵՐԵՎԱՆԻ ՔԱՂԱՔԱՊԵՏ                                                                  Հ. ՄԱՐՈՒԹՅԱՆ 

